
Kuala Lumpur: Perdana Mente-
ri, Datuk Seri Anwar |brahim,
menggesa Thailand dan Kemboja
supaya bersikap berhati-hati, me-
ngekalkan saluran komunikasi
terbuka serta memanfaatkan se-
penuhnya mekanisme sedia ada
susulan laporan mengenai per-
tembungan bersenjata di sempa-
dan bersama kedua-dua negara.
Dalam hantaran di Facebook
semalam, Anwar menyatakan ke-
bimbangannya terhadap insiden
itu dan menyampaikan ucapan
takziah kepada keluarga mangsa
yang terkorban atau cedera.
Perdana Menteri menegaskan
Malaysia bersedia menyokong se-
gala langkah yang dapat memu-
lihkan ketenangan dan menge-
lakkan insiden susulan, sambil
menekankan Thailand dan Kem-
boja adalah rakan rapat Malaysia
serta anggota penting ASEAN.
“Pertempuran yang berulang
ini berisiko meruntuhkan usaha
teliti yang telah dijalankan bagi
menstabilkan hubungan antara
kedua-dua jiran,” katanya.
Anwar berkata, rantau ini ti-
dak mampu melihat pertikaian

yang berlarutan bertukar men-
jadi kitaran konfrontasi.
“‘Keutamaan segera ialah

menghentikan pertempuran, me-
lindungi orang awam dan kem-
bali ke landasan diplomasi yang
berpandukan undang-undang an-
tarabangsa serta semangat keji-
ranan yang menjadi tunjang
ASEAN,” katanya.

Sebelum ini, media antara-
bangsa melaporkan Thailand me-
lancarkan serangan udara di se-
panjang sempadan yang diper-
tikaikan dengan Kemboja susu-
lan pertembungan baharu, de-
ngan kedua-dua pihak saling me-
nuduh melanggar perjanjian gen-
catan senjata terdahulu.

Sekurang-kurangnya  seorang
anggota tentera Thailand ter-
korban, manakala beberapa la-
gi cedera akibat tembakan pi-
hak Kemboja di wilayah timur

"Pertempuran yang berulang
ini berisiko meruntuhkan usaha
teliti yang telah dijalankan bagi
menstabilkan hubungan antara

kedua-dua jiran"

Anwar Ibrahim,
Perdana Menteri

Ubon Ratchathani.

Sementara itu, Menteri Luar, Da-
tuk Seri Mohamad Hasan, ber-
kata Malaysia menggesa Kem-
boja dan Thailand kembali me-
rujuk serta mematuhi Perenggan
Ketujuh  Perjanjian  Gencatan
Senjata bertarikh 28 Julai lalu.

Beliau berkata, saranan itu di-
buat dalam semangat persefaha-
man serantau dan kepatuhan ke-
pada komitmen terdahulu mene-
rusi Perjanjian Damai Kuala
Lumpur.

“Perenggan berkenaan menya-
takan kedua-dua pihak perlu se-
gera berunding di peringkat tem-
patan melalui mekanisme dua
hala sedia ada bagi mengelak ke-
adaan di sempadan terus me-
muncak, jika berlaku konflik ber-
senjata, sama ada secara sengaja
atau tidak.

“Malaysia percaya keamanan
dan kestabilan dapat dikekalkan
demi kepentingan bersama ran-
tau ini melalui dialog berteru-

san, langkah diplomatik kons-
truktif serta penghormatan ter-
hadap mekanisme dua hala sedia
ada,” katanya dalam kenyataan
semalam.

Dalam pada itu, Mohamad ber-
kata, Kerajaan Malaysia mene-
gaskan keamanan, kestabilan
dan kesejahteraan serantau kekal
sebagai keutamaan Malaysia.

“‘Malaysia memandang serius
perkembangan terkini di sempa-
dan Thailand-Kemboja, selain
menyeru semua pihak mengam-
bil langkah segera bagi mereda-
kan keadaan serta mengelakkan
insiden boleh menjejaskan usaha
perdamaian dicapai sebelum ini.

“Malaysia mengiktiraf komit-
men kedua-dua negara melalui
Perjanjian  Gencatan  Senjata
pada 28 Julai lalu, Mesyuarat Ja-
watankuasa Am Sempadan pada
7 Ogos serta Perjanjian Damai
Kuala Lumpur dimeterai, pada 26
Oktober,” katanya.

